Institut de Sociolingiiistica Catalana, Direccié General de Politica Lingiiistica
(1994): Actes de la Il Trobada de Sociolingiiistes Catalans. Departament
de Cultura, Generalitat de Calatunya, Barcelona. 118 pp.

Este volume, que recolle os relatorios presentados & 2¢ Trobada de So-
ciolingiiistes Catalans (Tortosa, decembro de 1991), constitie o nimero 3 da
serie Documents de Treball da coleccion Publicacions de I'Institut de Sociolin-
giiistica Catalana, e conta co soporte editorial do Departament de Cultura da
Generalitat de Catalunya, tratando de contribuir unha vez mais 6 cofiecemento da
evolucion e situacion actual da stia lingua nacional.

As achegas que ofrece o volume presentan valoracions e perspectivas de
caracter ben diverso, ainda inscribindose no terreo do que se vén cofiecendo (as
veces dun xeito un tanto confuso) como normalizacion, planificacion ou politica
lingiiistica, porque diversos son tanto os contidos coma a procedencia dos
autores.

Os tres primeiros traballos son de caracter tedrico ou metodoloxico. No
primeiro deles, Albert Bastardas aborda o status epistemoldxico da sociolin-
giiistica e da planificacion lingiiistica (PL). Ainda que, segundo certa vision, as
persoas que traballan dentro da primeira das disciplinas se lles adoita asigna-lo
papel de pensar e 0s segundos lles corresponderia actuar, na opinion do estudioso
catalan a PL debe ser quen de construir unhas bases teoricas rigorosas para cada
nivel de planificacion, que garantan o maximo grao de extension da lingua
posible. Non se trata, na stia opinion, dunha “ciencia aplicada a practica” sendén
dunha “ciencia tedrica da practica”, tendo como obxectivos inmediatos contribuir
a transformacion dos comportamentos humanos e achegar elementos de
coflecemento importantes para a sociolingiiistica xeral. A pesar deste posi-
cionamento de Bastardas na lifla argumentativa da lingiiistica aplicada 6 estilo de
Slama-Cazacu, non chega a inclinarse claramente por unha PL como disciplina de
seu nin por un status para a mesma como arte ou practica na que intervefien de
xeito decisivo coflecementos propios doutras disciplinas de caracter social.

Joan Solé preséntanos un modelo de programa de normalizacion lin-
giiistica (NL), pretendendo que este sirva para cofiece-las necesidades lingiiisti-
cas, de planificacion das actuacions e de reconduccion da NL no seo dunha or-
ganizacion complexa. Coida que o comportamento lingiiistico do individuo se
modifica dun xeito gradual, como resultado de ser tamén gradual o cambio no
funcionamento lingiiistico dos organismos que vertebran a sociedade e que in-
fluen en todolos eidos da vida individual. De actuarmos de acordo con esta hi-
potese estratéxica, opina que os cidadans, de xeito individual, iran encontrandose
progresivamente inmersos nun contorno que, dunha banda lles permitira exerce-la
stia opcion lingiiistica sen trabas nin limitacions, e doutra os invitara a ir usando
cada vez mais a lingua (catalana) que aprenderan previamente. O modelo, en
teoria ben atractivo, peca de excesivamente posibilista ¢ carece da suficiente

fundamentacion empirica, xa que non xustifica abondo que a modificacion nos
comportamentos lingiiisticos sexa un proceso gradual no nivel do individuo.
Tampouco esta claro que actuacions en materia de NL baseadas en “invitar
gradualment a usar la llengua catalana, que préviament hauran aprés” tefian
posibilidades de mellora-la situacion dunha lingua que non tefia un respaldo
solido desde os diferentes estamentos do poder. Se cadra seria posible no caso da
lingua catalana, polas suas especiais circunstancias de apoio institucional, pero
coido que como modelo non ten en conta o funcionamento, con frecuencia moi
complexo, das redes sociais e as circunstancias particulares de cada individuo.

Xabier Falcon presenta no terceiro dos relatorios recollidos neste volume
un breve resume do que a teoria da PL pode achegar 6s procesos de NL. Penso
que se trata (como xa sucedera coa sua tese de 1988') dun traballo de enorme
interese. Neste caso a importancia vén dada por ser unha desas calas que, ainda
sendo breve e moi esquematica, axuda a deitar moita luz sobre unha disciplina
que ainda presenta mais sombras ca luces 4 hora de guia-los procesos de
extension do uso das linguas. En PL téfiense presentado descricions de multiples
comunidades lingiiisticas do mundo, tense teorizado moito sobre a relacion entre
lingua, sociedade e economia, pero falta ainda moito por facer ata chegar a
adecua-la planificacion desexada a resolucion real e efectiva das situacions. E esta
contribucion penso que axuda a ir clarificando algunhas das premisas e pasos
necesarios para resolver estes procesos. Ten especial interese a idea de que
compre prestar atencion tanto as avaliacions obxectivas coma as impresionistas
que os colectivos ou os individuos fan sobre como se estd reconducindo unha
situacion lingiiistica, asi como as reflexiéns sobre como o cambio social e o
lingiiistico poden correlacionarse, e que tipo de estratexias especificas se deben
establecer para grupos ou casos concretos. E interesante tamén a reflexion sobre
as posibilidades reais de avalia-los logros ou retrocesos producidos, e en que
medida son consecuencia das medidas planificadoras adoptadas, no sentido de
que pode non ser en absoluto evidente a relacion causa-efecto entre os feitos e
maila politica aplicada, dado o caracter complexo dos factores que inciden sobre a
conducta lingiiistica ¢ da mesma realidade sociolingiiistica, 6 traballarmos con
valores, con comportamentos, con conceptualizacions dunha realidade
escasamente material.

Probablemente o mérito desta contribucion 4 teoria da PL estea mais no
que suxire ca no que clarexa. Tratase de apuntamentos non orixinais do autor pero
si presentados de xeito que axudan a reformular aspectos importantes da politica
lingiiistica que acriticamente se viflan dando por bos, pequenas chamadas de
atencion utiles tanto para as persoas encargadas da actuacidn coma para as
encargadas de desefia-la mesma. Para non sobrepasa-los limites dun traballo
destas caracteristicas, limitome a unicamente enumerar algunhas destas ideas que
considero clarificadoras: a) os problemas que aparecen como indomables poden
agachar outro problema subxacente que non fomos quen de identificar, b) cando
se avalia un aspecto sociolingiiistico débense ter en conta non s6 as conclusions
as que se chega racionalmente tras pondera-los indicadores de que dispoiiemos
senon tamén considera-las opiniéns puramente intuitivas e subxectivas que 0s

! Falcon, X. (1988). Teoria de la planificacié lingiiistica. Universitat de Barcelona
(microficha).

individuos emiten sobre a realidade, se queremos cofiecer na sua globalidade a
percepcion que sobre os feitos lingiiisticos ten unha comunidade, c¢) non se pode
realizar unha PL maximalista, dirixida cara a un obxectivo sen ter en conta o grao
de aceptacion ou rechazo de cada unha e do conxunto das medidas adoptadas, ¢é
dicir, debe existi-la retroalimentacion, d) o desefio dos programas de PL débese
afrontar aproveitando os avances que en estratexia nos poida ir fornecendo a
mercadotecnia, concibindo a innovacion na conducta como un producto que
queremos introducir no mercado lingiiistico, €) a PL non pode ter como nucleo
central da stia actuacion o ambito educativo, senon que debe partir dunha
concepcion mais globalizadora das cuestions lingiiisticas (Haugen ou Haarman
dirian que estamos inmersos nun sistema ecoloxico global dentro do cal deben
inscribirse as actuacions particulares), f) o mecanismo do cambio que se pretende
introducir debe ser simple, xa que as estratexias que implican procesos complexos
poden ser interpretadas polos seus destinatarios como dificiles sendn imposibles
de poiier en practica, g) unha boa politica lingiiistica, en definitiva, debe tentar
desefiar “una politica d’estratégia general i de tactiques parcials”, atendendo as
necesidades particulares de cada grupo sen perde-lo norte de a onde queremos
chegar.

Josep M. Ayma debrizase ante o problema de medir e avalia-lo proceso
de NL asi como que niveis deben ser obxecto de analise nesta medicion. O
problema esta tamén para el en como avaliar con fiabilidade o proceso global de
normalizacion, tendo en conta que en Catalufia non se dispén dun estudio de
amplo espectro referido 6 conxunto da poboacion que analice tanto a competencia
coma o uso ou as actitudes lingiiisticas e que presente uns resultados ho-
moxéneos, completos, validos e fiables. Con todo, esta importante eiva non
impide a existencia dunha politica lingiiistica “de estratexia xeral e tacticas
parciais” como dicia Falcon seguindo a P.E. O’Donell. ;Pode alguén imaxinar
que non poderian facer en Catalufa de contaren cun estudio da entidade do Mapa
Sociolingiiistico de Galicia, mais de dous tercios da poboacion que fala a lingua
propia e uns prexuizos lingiiisticos en franca regresion?

Jordi Bafieres preséntanos no seu relatorio como elaborar un banco de
datos de demandas e ofertas en investigacion sociolingiiistica que poida resultar
util & hora de decidi-las medidas implementadoras da politica lingiiistica mais
axeitadas. Jordi Sénchez refirese brevemente a contribucion dos movementos
sociais 6 uso da lingua catalana, asi como 6 interese que pode ter para os plani-
ficadores estudia-los procesos que tales grupos crearon ou axudaron a crear. Jordi
Solé fai unha tamén breve pero interesante reflexion sobre a politica lingiiistica
catalana na historia recente, achegando datos -en moitos casos sorprendentes-
sobre a dobre imaxe das actuacions oficiais en materia lingiiistica no periodo que
denomina de “frenada i congelacié del procés de normalitzacié lingiiistica”
(aprox. entre 1979 e 1983), achegando asemade unha tamén interesante
valoracion do destacado papel desempefiado pola militancia lingiiistico catalan
desde a morte de Franco.

O movemento galés de activismo lingiiistico cofiecido como Cymdeithas
Yr laith Gymraeg é o centro de interese dun ben documentado estudio de Josep V.
Garcia Raffi, que constitiie asi mesmo unha breve pero atinada analise da si-
tuacion da lingua galesa na segunda metade deste século.

Gabriel Planella analiza os procesos ¢ estratexias seguidas na intervencion
sobre o sector socioecondomico, Yvonne Griley ¢ Mercé Solé tratan a Ad-
ministracion Publica, Pere Rius o Ensino Basico, Lurdes Comas e outros a PL no
Institut Catald de la Salut e Isidor Mari debulla as cuestions relacionadas co
plurilingliismo que se derivan da integracion europea. Finalmente, Jordi Bafieres e
Joan M* Romani presentan un modelo de plan de motivacion para traballadores da
Administracion ptblica.

En resumo, creo que se trata dunha publicacion que contén traballos de
grande importancia tanto para os interesados nos aspectos teéricos da PL (Falcon,
Bastardas, Solé, Ayma) coma para persoas que desexan cofiecer mellor a historia
sociolingiiistica catalana (en especial Sanchez e Solé). Aquelas persoas que
traballan en servicios de NL encontraran breves e ilustrativos exemplos de como
se traballa nun pais onde actuar en materia lingiiistica equivale a mercadotecnia, e
no que a vontade politica favorece un particular proceso de planificacion
lingiiistica: a multiplicacion dos pans e dos peixes, dos catalanfalantes e dos
catalanescribintes.

GABRIEL REI DOVAL

